
"నేను సురఁ ద్రావ ; సుర గోప్తనీరుదిరము

గాన రుధిరపానము సేయ మానినాఁడ"

నన్న మతగురు వడిగె "సత్యంబె" యనుచు

"కాదు విరసోక్తి సుర మానఁగలనె?" యంటి.

అచ్చపువారుణీ రసమునం దభిలాషయు, వేణుగానమం

దిచ్చయుఁ బోదు నాశ్రవణ మేయెడ రాగరసంబునే సదా

మెచ్చుచు నుండు ; నాతనువు మృత్తికచేఁ గలశంబుఁ జేసిరే

నచ్చపు రూపుదాల్చి కుసుమాసవ మందున నిండి యుండెడిన్.

అవనిన్ సర్వముమిథ్య ; నేనొ మటుమాయన్ గాలమున్ బుత్తు ; నా

సవమున్, బ్రేమయు, రాగబోగము లుపాస్యంబయ్యెడున్ నాకు ; న

న్నవి వర్జింపుమఁటందు వీశ్వరుఁడు తానై వీని మాన్పింపఁ డ

ట్లివి మాన్పించిన నేను మానఁ బ్రజ లెంతే వచ్చి నిందించినన్.

ఎమ్మెయి దుఃఖభాజితుల కేడ్వఁగ నోపను ; స్వచ్ఛమైన మ

ద్యమ్మును, లోహితంబయిన ద్రాక్షారసంబును ద్రావ నెంతు మ

ద్యమ్మన లోకమన్ పురుషునందలి శోణిత ; మీజగమ్ము ని

క్కమ్ముగ మమ్ముఁ మ్రింగురిపు గావునఁ ద్రావెద దీని రక్తమున్.

		 ఈ పేజీలో చివరి మార్పు 5 మార్చి 2019న 10:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







